
నాకుంచితోత్కుంచితాగ్రజానుకము లై, యుండ నంఘ్రులు సాఁచి యున్నవాని

నాకస్మికస్మితవ్యాకోచలోచన, యుగకోణములఁ గృప యొలుకువాని



	 







	గీ.	
జలధినిశ్శేషభూషణశ్రమహిమాచ, లాగ్రవిశ్రాంతనవమేఘ మనఁగ శేష

శయనశయుఁ డైనకోమలశ్యామలాంగు, రంగపతిఁ గాంచె భారతీరమణుఁ డపుడు.

	క.	
ఘనతరహర్షాంబుధిలో, మునిఁగిమునిఁగి తేలుచందమున భక్తిఁ బునః

పునరానతుఁ డైచతురా, ననముల నుతియింప రంగనాయకుఁ డనియెన్.

	గీ.	
పద్మసద్మ! భవత్తపఃఫలము నగుచు, నవతరించితి నిట్లు నీ స్తవమువలనఁ

దుష్టహృదయుండ నైతి నభీష్ట మెద్ది, వేఁడుకొనుమన్న భారతీవిభుఁడు పొంగి.

	క.	
అవలోకనార్హ మగునీ, యవతారంబునను నాకు ననుదినమును బ్ర

త్యవసరపూజావిషయత, నివసింపు గృహార్చ వగుచు నిత్యము ననుడున్.

	సీ.	
ఎలన వ్వెలర్ప నీతలఁ పెఱింగియ దివ్య, భవనంబుతోడ ని ట్లవతరించి

నాఁడ నిం కిటమీఁద నవతరింపఁగఁ బూను, నర్చాకృతుల కెల్ల నాద్య మిదియ

యర్థింపుమీ స్వయంవ్యక్తవిగ్రహు నన్ను, గృహదైవతంబకా నహరహంబు

పాంచరాత్రవిధానపరుఁడ వై ద్విపరార్థ, కాలాంతమున ముక్తిఁ గాంతు వనిన



	 







	గీ.	
ధాత చరితార్థుఁ డై రంగధాము నాత్మ, భువనమున యందు విరజాఖ్యఁ బొలుచు నేటి

తీరభూమిఁ బ్రతిష్ఠించి దినదినంబు, యుక్తవిధిఁ బూజ సేయుచు నుండునంత.

	క.	
ధరపై నిక్ష్వాకునరే, శ్వరుఁ డనఁగా వైష్ణవాగ్రసరుఁ డఖిలశ్రీ

విరతమతి మోక్షసాధన, పరుఁ డై చింతించు నాత్మభావములోనన్.

	గీ.	
తండ్రి వైవస్వతుండు మాతాత రవియు, ఘనులు గావున బ్రహ్మలోకమున కేగి

యచట రంగేశుఁ గొలిచి మోక్షార్హు లైరి, మందసుకృతికి నా కంత మహిమ గలదె.

	క.	
నాదుతపంబునఁ గలిగెం, గాదే? యని రంగపతి నొకండయ విధికిం

గా దనుభవింప ‘నేక, స్స్వాదు న భుంజీత' యనెడు సామెత వినఁడే!

	మ.	
అపవర్గప్రద మైనరంగము మహాయాసంబుచేఁ గాంచియుం

గృప లే కేరికిఁ గానియాత్మపురి నిక్షేపించుకొన్నాఁ డహో!

కపటాత్ముండు విధాత నే నఖిలలోకప్రాప్తుఁ డై మర్త్యవి

ష్టపసంస్థుండుగ రంగవల్లభుఁ దపస్సంప్రీతునిం జేసెదన్.

	క.	
అని నిష్టురనిష్ఠఁ దపం, బొనరింప నజుం డెఱింగి యులుకున దీనా

ననుఁ డై తనసన్నిధి నది, వినుపించినఁ జూచి రంగవిభుఁ డి ట్లనియెన్.

	సీ.	
కల దిల కేగుసంకల్పంబు మా కిందుఁ, బరితపింపక విను పద్మగర్భ!

సాకేతనగరి నైక్ష్వాకులచే మహా, యుగచతుష్కము పూజ నొంది పిదపఁ

		 ఈ పేజీలో చివరి మార్పు 12 సెప్టెంబరు 2022న 02:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

